
	Նախագծի․
1․ «4. Ծխախոտի դեմ պայքարի քաղաքականությանը ծխախոտի արդյունաբերության միջամտության բացառման նպատակով մեխանիզմների ապահովում» գլխի «4.1. Ծխախոտի դեմ պայքարի ուղղությամբ առողջապահական քաղաքականության մշակման և կիրարկման գործում ծխախոտի արդյունաբերության միջամտության կանխարգելմանն ուղղված միջոցառումների իրականացում» միջոցառման դեպքում պարզ չէ «ծխախոտի արդյունաբերության միջամտություն ծխախոտի դեմ պայքարի ուղղությամբ առողջապահական քաղաքականության մշակման և կիրարկման գործ»-ը և ինչպես է տվյալ գործում կանխարգելվելու ծխախոտի արդյունաբերության միջամտությունը (հաշվի առնելով նաև նորմատիվ իրավական ակտերի հանրային քննարկման սկզբունքը)։ Սկզբունքորեն անընդունելի է գործարար միջավայրի ներկայացուցիչներին մեկուսացնել (կանխարգելել) քաղաքականության և իրենց շահերին անմիջականորեն առնչվող նորմատիվ իրավական ակտերի նախագծերի քննարկումից։
 2․ «6. Ծխախոտային արտադրատեսակների և դրանց փոխարինիչների փաթեթավորմանը և մակնշմանը ներկայացվող հիմնական պահանջների ապահովում» գլխի «6․1 Ծխախոտային արտադրատեսակների միատեսակ փաթեթավորմանը ներկայացվող պահանջների մշակում և «Ծխախոտային արտադրանքի մասին» տեխնիկական կանոնակարգում (ՄՄ ՏԿ 035/2014) համապատասխան փոփոխությունների առաջարկի ներկայացում ԵՏՀ» միջոցառումը, համաձայն որի ծխախոտային արտադրանքի փաթեթի վրա չպետք է մակնշվեն «ապրանքային նշանը», իսկ «ապրանքային նշանն» օգտագործվում է շրջանառության մի քանի մասնակիցների արտադրանքի անհատականացման և  շրջանառության այլ մասնակիցների համանման ապրանքներից տարբերելու համար: Նման պահանջի սահմանումը հակասում է մտավոր սեփականության իրավունքների պաշտպանությանն ուղղված միջազգային, ԵԱՏՄ և ազգային օրենսդրության պահանջներին, մասնավորապես․ 
· «Եվրասիական տնտեսական միության մասին» համաձայնագրի «Մտավոր սեփականություն» XXIII Բաժին, հոդվ. 89, 91, Հավելված № 26,
· «Մտավոր սեփականության իրավունքների՝ առևտրին առնչվող հայեցակետերի մասին» համաձայնագիր («TRIPS Agreement»),
· «ՀՀ քաղաքացիական օրենսգիրք»՝ մտավոր սեփականության մասով,
· «Ապրանքային նշանների մասին» ՀՀ օրենք,
· «Տնտեսական մրցակցության պաշտպանության մասին» ՀՀ օրենք,
· «Սպառողների իրավունքների պաշտպանության մասին» ՀՀ օրենք – սպառողների ապրանքի մասին տեղեկացված լինելու և ընտրելու/որոշում կայացնելու իրավունքի տեսակետից։
Այս համատեքստում հավելենք նաև այն, որ նման պահանջի սահմանումը հարվածում է նաև ազգային արտադրողի շահերին։ Նշված միջոցների կիրառման հետևանքով կավելանան նաև տնտեսության աճին խոչընդոտ հանդիսացող ծխախոտային արտադրատեսակների անօրինական/ստվերային շրջանառության հավանականության աճը, քանի որ միատեսակ ապրանքների պարագայում կեղծ ապրանքներ արտադրողների համար մեծ հնարավորություններ են բացվում։ Այն իր հերթին վտանգ կներկայացնի ցածր եկամուտ ունեցող ծխողների, ինչպես նաև հասարակության ամենախոցելի զանգվածի՝ անչափահասների համար, քանի որ կեղծ արտադրանքն առավել հասանելի կլինի անչափահասների և ցածր եկամուտ ունեցող ծխողների համար։ 
Միաժամանակ հայտնում ենք, որ միատեսակ փաթեթավորումը դա ապրանքային նշանների օգտագործման արգելք է: Այն պահանջում է գույների, պատկերների, պատկերանշանների և ապրանքային նշանների հեռացում ծխախոտային տուփերի վրայից, բրենդի անվանումով միատեսակ փոքր չափի տեքստային տպագրությամբ և միանման ֆոնային գույնով բոլոր ապրանքանիշերի համար: Վերոնշյալ պահանջը պետք է հիմնավորված լինի ազգային և միջազգային գիտահետազոտական ուսումնասիրություններով։ 
Ելնելով վերոգրյալից և հաշվի առնելով այն փաստը, որ հարկերի բարձրացման խնդիրն արդեն իսկ կարգավորվում է ԵԱՏՄ տարածքում հարկերի դրույքաչափերի համահարթեցման գործընթացի շրջանակներում՝ առաջարկում ենք Նախագծով նախատեսված միջոցառումների ցանկից հանել 4․1-րդ, 6․1-րդ և 8․1-րդ միջոցառումները։
	
 1. Չի ընդունել: 
«Ծխախոտի դեմ պայքարի Առողջապահության համաշխարհային կազմակերպության Կոնվենցիայի 5.3 կետի հիմքով սույն միջոցառումը նախատեսվել է ռազմավարության մեջ: Ինչ վերաբերում է նորմատիվ իրավական ակտերի հանրային քննարկմանը, ապա հարկ է նշել, որ ոլորտին վերաբերող բոլոր իրավական ակտերը, այդ թվում ռազմավարության նախագիծը,  տեղադրվել են e_draft.am կայքում, որտեղ բնականաբար ցանկացած անձ, այդ թվում` գործարար միջավայրի ներկայացուցիչները, հնարավորություն ունեն իրենց դիրքորոշումը հայտնելու:



2. Չի ընդունվել:
Միասնական մակնշման պահանջը նախատեսված է «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի 4-րդ հոդվածի 4-րդ մասով: Ընդ որում, նշված դրույթն ուժի մեջ է մտնում 2024 թվականի հունվարի 1-ից:
Ներկայումս միատեսակ փաթեթավորման օգտագործման վերաբերյալ օրենքներ ընդունել են մի շարք երկրներ, ինչպիսիք են` Ֆրանսիան, Իռլանդիան, Նորվեգիան, Սինգապուրը, Բելգիան, Վրաստանը և այլն:
Ինչ վերաբերում է «միատեսակ փաթեթավորման» դեպքում ծխախոտային արտադրատեսակներ արտադրողների մտավոր սեփականության իրավունքի խախտմանը, ապա հարկ ենք համարում նշել, որ «Մտավոր սեփականության օբյեկտների նկատմամբ իրավունքների պահպանության և պաշտպանության մասին» արձանագրության  /«Եվրասիական տնտեսական միության մասին» համաձայնագրի 26-րդ հավելված/ 12-րդ կետի համաձայն` ապրանքային նշանի իրավատերը բացառիկ իրավունք ունի անդամ պետության օրենսդրությանը համապատասխան օգտագործելու ապրանքային նշանը և տնօրինելու այդ բացառիկ իրավունքը, ինչպես նաև իրավունք ունի այլ անձանց արգելելու համանման ապրանքների և (կամ) ծառայությունների առնչությամբ օգտագործել այդ ապրանքային նշանը կամ շփոթելու աստիճան դրան նման նշումներ։
Հարկ է նշել, որ ծխախոտայաին արտադրատեսակների տարաների վրա ապրանքային նշանի պատկերման սահմանափակումը չի ազդում մտավոր սեփականություն ունենալու իրավունքի բուն էության վրա: Իրավատերը շարունակում է տնօրինել այն և իրավունք ունի իր հայեցողությամբ դա օգտագործելու` օրենքով չարգելված ձևերով: Այլ կերպ ասած, ապրանքային նշանի վերաբերյալ իրավունքի էությունը չի կայանում այն ազատորեն օգտագործելու մեջ` անկախ միջազգային իրավունքի և ԵԱՏՄ երկրների օրենսդրությունից: Նշված իրավունքի բովանդակությունը կայանում է պետության կողմից վերջինիս այն անձանց գործողություններից պաշտպանելու մեջ, որոնք խոչընդոտում են  իրավատիրոջը օգտվել այդ իրավունքից` օրենքով նախատեսված սահմաններում (օրինակ՝ հեղինակային իրավունքի սեփականատիրոջ կողմից չարտոնված ապրանքային նշանի արտադրություն և օգտագործում): Նման պաշտպանության միջոց նախատեսված է  «Ապրանքային նշանների մասին» օրենքով, ըստ որի` որպես ապրանքային նիշ գրանցման ենթակա չէ այն նիշը, որը սպառողներին կարող է մոլորության մեջ գցել ապրանքների կամ ծառայությունների աշխարհագրական ծագման, դրանց որակի, բնույթի կամ արտադրողի վերաբերյալ հարցերում:
«Միատեսակ փաթեթավորման» վերաբերյալ առկա է նաև Առևտրի համաշխարհային կազմակերպության Վերաքննիչ մարմնի որոշումը, որտեղ հստակ նշված է, որ «միատեսակ փաթեթավորաման» ներդրման արդյունքում առևտուրը չի սահմանափակվում այնքանով, ինչքանով այն անհրաժեշտ է  հանրային առողջության պահպանման նպատակին հասնելու համար և այն ապրանքային նշանի սեփականատերերին լրացուցիչ պահանջներով անհիմն չի ծանրաբեռնում (https://www.wto.org/english/news_e/news20_e/435_441abr_e.htm):

	2. Պետական եկամուտների կոմիտե
	05․04․2021 թ.

	
	N 01/3-1/19181-2021

		«Ծխախոտային արտադրատեսակների, ծխախոտային արտադրատեսակների փոխարինիչների օգտագործման դեմ պայքարի 2021-2025 թվականների ռազմավարությունը հաստատելու մասին» ՀՀ կառավարության որոշման նախագծի վերաբերյալ ՀՀ պետական եկամուտների կոմիտեն իր դիրքորոշումը ներկայացրել է 25․02․2021թ․ N01/3-1/10366-2021 գրությամբ։
Ինչ վերաբերում է «Ծխախոտային արտադրատեսակների, ծխախոտային արտադրատեսակների փոխարինիչների օգտագործման դեմ պայքարի 2021-2025 թվականների ռազմավարությունը հաստատելու մասին» ՀՀ կառավարության որոշման լրամշակված նախագծի հավելվածի ցանկի 8․1-րդ միջոցառմանը, հայտնում ենք, որ ՀՀ հարկային օրենսգրքի 88-րդ հոդվածով նախատեսված է ակցիզային հարկի դրույքաչափերի բարձրացում ինչպես ծխախոտային արտադրատեսակների, այնպես էլ դրանց արդյունաբերական փոխարինիչների համար։ Հետևաբար՝ առաջարկում ենք նախագծով սահմանված ռազմավարության իրականացմանն ուղղված միջոցառումների ցանկից հանել 8.1-րդ կետը:
	Չի ընդունվել:
Խոսքը գնում է ոչ միայն ծխախոտային արտադրանքի, այլև դրանց փոխարինիչների նկատմամբ մինչև 2025 թվականը կիրառվող հարկերի բարձրացման շարունակականության ապահովման մասին, ինչպես նաև տաքացվող ծխախոտային արտադրատեսակի և այլ ծխախոտային արտադրատեսակների  նկատմամբ հարկային քաղաքականության միասնական մոտեցում:

	3. Ֆինանսների նախարարություն

	12․05․2021 թ.

	
	N 01/8-3/7158-2021

	Նախագծի 1-ին կետով հաստատվող ծխախոտային արտադրատեսակների, ծխախոտային արտադրատեսակների փոխարինիչների օգտագործման դեմ պայքարի 2021-2025 թվականների ռազմավարութան (այսուհետ` Ռազմավարություն)՝
1. 51-րդ կետի 8-րդ ենթակետի համաձայն՝ Ռազմավարության հիմնական ուղղություններից է ծխախոտային արտադրատեսակների համար սահմանված հարկային քաղաքականության վերանայումը,
1. 9-րդ բաժնով սահմանվող ռազմավարությունից բխող միջոցառումների աղյուսակի 8.1-րդ կետով, որպես ռազմավարության իրականացմանն ուղղված՝ 2023-2025 թվականների ընթացքում կատարման ենթակա միջոցառում, նշված է ծխախոտային արտադրատեսակների համար սահմանված հարկային քաղաքականության վերանայումը` Առողջապահության համաշխարհային կազմակերպության և Եվրասիական տնտեսական միության շրջանակներում Հայաստանի կողմից ստանձնած պարտավորությունների կատարման նպատակով: Ընդ որում, որպես ակնկալվող արդյունք, նշված է ծխախոտային արտադրատեսակների և դրանց փոխարինիչների նկատմամբ միասնական հարկային քաղաքականության իրականացումը:
Վերոնշյալ միջոցառումը ներկայացվել է նաև նախագծի նախնական տարբերակով, սակայն, որպես ակնկալվող արդյունք, սահմանված էր ծխախոտային արտադրատեսակների համար սահմանված հարկերի բարձրացումը:
Այս առումով, ծխախոտային արտադրատեսակների ակցիզային հարկի դրույքաչափերի մասով Առողջապահության համաշխարհային կազմակերպության ուղենիշների և Հայաստանի Հանրապետությունում գործող դրույքաչափերը դրանց համապատասխանեցնելու առաջարկությունների վերաբերյալ հայտնել ենք հետևյալը:
Հաշվի առնելով այն հանգամանքը, որ Առողջապահության համաշխարհային կազմակերպության ուղենիշների համաձայն դրույքաչափերը վերանայելու դեպքում անհրաժեշտություն է առաջանալու կատարել ակցիզային հարկի դրույքաչափերի շեշտակի բարձրացում, ինչը կարող է բացասաբար անդրադառնալ ծխախոտի արտադրատեսակների շուկայի վրա առհասարակ և հանգեցնել չկանխատեսված արդյունքների, այդ թվում՝ ծխախոտային արդյունաբերության ոլորտում աշխատատեղերի կրճատման՝ հայտնել ենք, որ Հայաստանի Հանրապետությունում ծխախոտի արտադրատեսակների ակցիզային հարկի դրույքաչափերն ավելի արագ տեմպերով բարձրացնելու առաջարկությունը պետք է դառնա լրացուցիչ քննարկման և հիմնավորման առարկա:
Հաշվի առնելով վերոգրյալը՝ հատկապես այն, որ ռազմավարության գործողության գրեթե ամբողջ ժամանակահատվածի համար Հայաստանի Հանրապետությունում ծխախոտի արտադրատեսակների մասով ակցիզային հարկի դրույքաչափերն արդեն իսկ ամրագրված են և այն, որ այդ քաղաքականությունն ամբողջությամբ բխում է ԵԱՏՄ շրջանակներում ստանձնված պարտավորություններից՝ առաջարկել ենք ռազմավարության վերոնշյալ դրույթներից հանել Առողջապահության համաշխարհային կազմակերպությանը վերաբերող մասերը:
Մեր առաջարկությունն, ըստ էության, չի ընդունվել, ու միայն փոխվել է միջոցառման մասով սահմանված ակնկալվող արդյունքը և, որպես ակնկալվող արդյունք, նշվել է ծխախոտային արտադրատեսակների և դրանց փոխարինիչների նկատմամբ միասնական հարկային քաղաքականության իրականացումը:
Այս կապակցությամբ, հայտնում ենք, որ ամբողջությամբ պարզ չէ, թե ինչ միասնական հարկային քաղաքականության իրականացման մասին է խոսքը՝ հաշվի առնելով այն, որ նախագծի ընդունման հիմնավորմամբ ներկայացված չեն, թե առաջարկվող միջոցառման շրջանակում հարկային օրենսդրության մեջ ինչ փոփոխություններ է առաջարկվում կատարել: Այս առումով, եթե առաջարկվում է բարձրացնել ԱՏԳ ԱԱ 2403 99 90 090 ծածկագրին դասվող ծխախոտի արտադրանքի (iQOS) մասով ՀՀ հարկային օրենսգրքով սահմանված ակցիզային հարկի դրույքաչափերը և հավասարեցնել 2402 ծածկագրին (բացառությամբ՝ 2402 10 00011, 2402 90 00011, 2402 10 00012, 2402 90 00012 ծածկագրերին) դասվող ծխախոտի արտադրանքի ակցիզային հարկի դրույքաչափերին, ապա հայտնում ենք, որ ԱՏԳ ԱԱ 2403 99 90 090 ծածկագրին դասվող ծխախոտի արտադրանքի (iQOS) և ԱՏԳ ԱԱ 2402 ծածկագրին (բացառությամբ՝ 2402 10 00011, 2402 90 00011, 2402 10 00012, 2402 90 00012 ծածկագրերին) դասվող ծխախոտի արտադրանքի մասով ակցիզային հարկի դրույքաչափերը սահմանվել են այն տրամաբանությամբ, որ խնդրո առարկա յուրաքանչյուր ապրանքի սպառման ընթացքում սպառողների կողմից վճարվող հարկերը լինեն համադրելի մակարդակի վրա: Այդ կապակցությամբ հարկ է նկատել, որ՝ 
ա. ԱՏԳ ԱԱ 2403 99 90 090 ծածկագրին դասվող ծխախոտի արտադրանքի (iQOS) օգտագործումն իրականացվում է համապատասխան սարքի կիրառմամբ, որի ներմուծման համար վճարվում են բարձր մաքսային վճարներ՝ հաշվի առնելով նաև այդ սարքի բարձր գինը, 
բ. ԱՏԳ ԱԱ 2403 99 90 090 ծածկագրին դասվող ծխախոտի արտադրանքը հիմնականում ծանրաբեռնվում է մաքսատուրքով, իսկ ԱՏԳ ԱԱ 2402 ծածկագրին (բացառությամբ՝ 2402 10 00011, 2402 90 00011, 2402 10 00012, 2402 90 00012 ծածկագրերին) դասվող ծխախոտի արտադրանքը՝ ոչ: Մասնավորապես, Եվրասիական տնտեսական հանձնաժողովի խորհրդի 2012 թվականի հուլիսի 16-ի թիվ 54 որոշման 24-րդ խմբի աղյուսակի համաձայն՝ ծխախոտային արտադրանքի (iQOS) ներմուծման մաքսատուրքի դրույքաչափը կազմում է այդ ապրանքների մաքսային արժեքի 20 տոկոսը: 
Հաշվի առնելով վերոգրյալը՝ հատկապես այն, որ խնդրո առարկա ապրանքների օտարման ժամանակ ընդհանուր բեռերը (հարկային և մաքսային) համադրելի են` առաջարկում ենք նախագծից հանել վերոնշյալ միջոցառումը, կամ ռազմավարության վերոնշյալ դրույթներից հանել Առողջապահության համաշխարհային կազմակերպությանը վերաբերող մասերը:
	Ընդունվել է մասնակի: Նախագիծը խմբագրվել է: 

	4. Տարածքային կառավարման և ենթակառուցվածքների նախարարություն
	25.03.2021թ.

	
	N ՍՊ/15.3/4566-2021

	Կից ներկայացվում է ՀՀ  մարզպետարանների կարծիքը նախագծի վերաբերյալ:
	Ընդունվել է ի գիտություն:

	5. ՀՀ Արագածոտնի մարզպետարան
	25.03.2021թ.

	
	N ՍՊ/15.3/4566-2021

	         «Ծխախոտային արտադրատեսակների, ծխախոտային արտադրատեսակների փոխարինիչների օգտագործման դեմ պայքարի 2021-2025 թվականների ռազմավարությունը հաստատելու մասին» ՀՀ կառավարության որոշման նախագիծը քննարկվել է ՀՀ Արագածոտնի մարզպետարանում և հայտնում եմ, որ առարկություններ և առաջարկություններ չկան;
	Ընդունվել է ի գիտություն:

	6. ՀՀ Արարատի մարզպետարան
	25.03.2021թ.

	
	N ՍՊ/15.3/4566-2021

	«Ծխախոտային արտադրատեսակների, ծխախոտային արտադրատեսակների փոխարինիչների օգտագործման դեմ պայքարի 2021-2025 թվականների ռազմավարությունը հաստատելու մասին» Հայաստանի Հանրապետության կառավարության որոշման  նախագիծը  քննարկվել  է  մարզպետարանում  և  արժանացել   հավանության: Նախագծի    վերաբերյալ   առաջարկություններ  չկան
	Ընդունվել է ի գիտություն:

	7. ՀՀ Արմավիրի մարզպետարան
	25.03.2021թ.

	
	N ՍՊ/15.3/4566-2021

	<<Ծխախոտային արտադրատեսակների, ծխախոտային  արտադրատեսակների  փոխարինիչների  օգտագործման  դեմ  պայքարի 2021-2025 թվականների  ռազմավարությունը  հաստատելու  մասին>> Հայաստանի Հանրապետության  կառավարության  որոշման  նախագծի վերաբերյալ   ՀՀ  Արմավիրի   մարզպետարանը   առարկություններ   չունի:
	Ընդունվել է ի գիտություն:

	8. ՀՀ Գեղարքունիքի մարզպետարան
	25.03.2021թ.

	
	N ՍՊ/15.3/4566-2021

	ՀՀ կառավարության «Ծխախոտային արտադրատեսակների, ծխախոտային արտադրատեսակների փոխարինիչների օգտագործման դեմ պայքարի 2021-2025 թվականների ռազմավարությունը հաստատելու մասին» որոշման նախագիծը քննարկվել է ՀՀ Գեղարքունիքի մարզպետարանում:
     Նախագծի վերաբերյալ առաջարկություններ և առարկություններ չունենք:     

	Ընդունվել է ի գիտություն:

	9. ՀՀ Կոտայքի մարզպետարան
	25.03.2021թ.

	
	N ՍՊ/15.3/4566-2021

	Հայաստանի Հանրապետության կառավարության «Ծխախոտային արտադրատեսակների, ծխախոտային արտադրատեսակների փոխարինիչների օգտագործման դեմ պայքարի 2021-2025 թվականների ռազմավարությունը հաստատելու մասին» որոշման նախագիծը քննարկվել է Կոտայքի մարզպետարանում, որի վերաբերյալ առարկություններ չունենք:
Միաժամանակ՝ հիմք ընդունելով այն հանգամանքը, որ շահառուների շրջանում մեծ է նիկոտինային զրկանքի առաջացման հավանականությունը (ծխելու սուր՝ անվերահսկելի կարիք, դյուրագրգռություն, տագնապի զգացումներ, հոգնածություն, դեպրեսիա, գլխացավեր, անքնություն, քաշի ավելացում և այլն), ուստի ծխելու դեմ արդյունավետ պայքարելու և շահառուների շրջանում վերոնշյալ ախտանիշները մեղմելու նպատակով առաջարկում ենք մշակել անվճար բժշկական օգնության և սպասարկման փաթեթ և դեղապահովման (նիկոտինային փոխարինողներ՝ մաստակ, սպեղանի, ներքթային ցողացիր, ենթալեզվային հաբեր և այլն) մեխանիզմներ:
	Ընդունվել է:
Տես միջոցառումների ցանկի 2.3-րդ կետը:

	10. ՀՀ Լոռու մարզպետարան
	25.03.2021թ.

	
	N ՍՊ/15.3/4566-2021

	«Ծխախոտային արտադրատեսակների, ծխախոտային արտադրատեսակների փոխարինիչների օգտագործման դեմ պայքարի 2021-2025 թվականների ռազմավարությունը հաստատելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն:

	11. ՀՀ Շիրակի մարզպետարան
	25.03.2021թ.

	
	N ՍՊ/15.3/4566-2021

	«Ծխախոտային արտադրատեսակների, ծխախոտային արտադրատեսակների փոխարինիչների օգտագործման դեմ պայքարի 2021-2025 թվականների ռազմավարությունը հաստատելու մասին» ՀՀ կառավարության որոշման նախագիծը քննարկվել է ՀՀ Շիրակի մարզպետարանում:
Նախագծի վերաբերյալ առաջարկություններ և դիտողություններ չունենք:
	Ընդունվել է ի գիտություն:

	12. ՀՀ Սյունիքի մարզպետարան

	25.03.2021թ.

	
	N ՍՊ/15.3/4566-2021

	    ՀՀ Սյունիքի մարզպետարանում քննարկվել է «Ծխախոտային արտադրա-տեսակների, ծխախոտային արտադրատեսակների փոխարինիչների օգտագործման դեմ պայքարի 2021-2025 թվականների ռազմավարությունը հաստատելու մասին»  Հայաստանի Հարապետության կառավարության որոշման նախագիծը:
Նախագծի վերաբերյալ առաջարկություններ և առարկություններ չեն եղել
	Ընդունվել է ի գիտություն:

	13. ՀՀ Տավուշի մարզպետարան
	25.03.2021թ.

	
	N ՍՊ/15.3/4566-2021

	  «Ծխախոտային արտադրատեսակների, ծխախոտային արտադրատեսակների փոխարինիչների օգտագործման դեմ պայքարի 2021-2025 թվականների ռազմավարությունը հաստատելու մասին» ՀՀ կառավարության որոշման նախագիծը քննարկվել է  Տավուշի մարզպետարանում: 
  Նախագծի վերաբերյալ առարկություններ և նոր առաջարկություններ չկան:

	                  Ընդունվել է ի գիտություն:

	14. ՀՀ Վայոց ձորի մարզպետարան
	25.03.2021թ.

	
	N ՍՊ/15.3/4566-2021

	   «Ծխախոտային արտադրատեսակների,  ծխախոտային արտադրատեսակների փոխարինիչների օգտագործման դեմ պայքարի 2021-2025 թվականների ռազմավարությունը հաստատելու մասին» Հայաստանի Հանրապետության կառավարության որոշման նախագիծն ուսումնասիրվել է մարզպետարանի համապատասխան ստորաբաժանումների կողմից և արժանացել հավանության: Նախագծի վերաբերյալ առաջարկություններ չունենք:
	Ընդունվել է ի գիտություն:

		15. Երևանի քաղաքապետարան
	12.03.2021թ.

	
	N ՍՊ/15.3/5924-2021

	   Նախագծի վերաբերյալ դիտողություններև առաջարկություններ չկան:
	Ընդունվել է ի գիտություն:


	16. e_draft կայք 
	հանրային քննարկման ժամկետ` 19.02.2021թ.-06.03.2021թ.)

	Առաջարկություններ չկան:

	Ընդունվել է ի գիտություն:

	17. Արդարադատության նախարարություն
	19.07.20212. 

	
	N //19544-2021

	1. 1. Անհրաժեշտ է նախագծի գլուխների համարակալումը  իրականացնել ըստ թվաբանական հաջորդականության, համապատասխանեցնելով «Նորմատիվ իրավական ակտերի մասին» ՀՀ օրենքի 14-րդ հոդվածի 10-րդ մասի պահանջներին, որի համաձայն՝ 
	«(…)Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում»:

	1. Ընդունվել է:

	2. Անհրաժեշտ է նախագծում, մասնավորապես՝ նախագծի հավելվածի 11-րդ կետում հիշատակվող ենթաօրենսդրական նորմատիվ իրավական ակտի լրիվ անվանումները համապատասխանեցնել «Նորմատիվ իրավական ակտերի մասին» ՀՀ օրենքի 18-րդ հոդվածի 6-րդ մասի դրույթներին, որի համաձայն՝ «Ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը»:

	2. Ընդունվել է:

	18. ՀՀ վարչապետի աշխատակազմ
	07.09.2021թ.

	
	թիվ 02/08.4/30887-2021 հանձնարարական

	 1. Համաձայն «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասի՝ «1. Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը»: Ներկայացված նախագիծը պարունակում է նաև միջոցառումների ցանկ: Առաջարկում ենք խմբագրել նախագիծը և այն համապատասխանեցնել «Նորմատիվ իրավական ակտերի մասին» ՀՀ օրենքի պահանջին:
	Ընդունվել է:
Նախագիծը խմբագրվել է:

	2. Առաջարկում ենք նախագծում վիճակագրական տվյալներ կամ հետազոտությունների արդյունքներն նշելիս՝ հստակ նշել, թե որ թվականին է իրականացվել հետազոտությունը և ում կողմից է իրականացվել:
	Ընդունվել է:
Նախագիծը խմբագրվել է:

	3. Հաշվի առնելով, որ նախագիծն իրավական ակտ է՝ նախագծի հավելվածի 20-րդ կետն առաջարկում ենք վերախմբագրել՝ զերծ մնալով ենթադրություններից:
	Ընդունվել է:
Նախագիծը խմբագրվել է:

	4. Նախագծի հավելվածի 49-րդ կետում անդրադարձ է կատարվում ծխախոտի ծախսերին Հայաստանում, սակայն, որպես նպատակ և խնդիր նշված չեն թե արդյունքում որքանով կնվազեն նշված ծախսերը:

	Չի ընդունվել: 
Այս պահին հստակ հաշվարկ չի կարող ներկայացվել: Միաժամանակ, վերջինիս վերաբերյալ տեղեկատվություն առկա է 2020 թվականի ընթացքում Հայաստանի Հանրապետությունում իրականացված ԾՊՇԿ-ի իրականացման ներդրումային հետազոտության տվյալներում:

	5. Նախագծի հավելվածի 52-րդ կետի 5-րդ ենթակետը հստակեցման կարիք ունի, մասնավորապես, հասկանալի չէ՝ ինչ է նշանակում «ծխախոտային արտադրատեսակների, դրանց փոխարինիչների բաղադրության վերաբերյալ տեղեկատվության բացահայտման ապահովում»:

	Ընդունվել է:
Նախագիծը խմբագրվել է:


	6. Առաջարկում եմ քննարկել հավելվածի 53-րդ կետով ներկայացված ռազմավարական խնդիրները, մասնավորապես, արդյո՞ք օրենքի կիրարկման ապահովումը հանդիսանում է ռազմավարական խնդիր, թե՝ օրենսդրության պարտադիր կատարման ենթակա պահանջ:
	Ընդունվել է:
Նախագիծը խմբագրվել է:


	1. Ռազմավարությունից բխող միջոցառումների՝
1) 1-ին բաժինը վերնագրված է «Ծխախոտային արտադրատեսակների, ծխախոտային արտադրատեսակների փոխարինիչների օգտագործման դեմ պայքարի կառավարման մեխանիզմի ձևավորում», իսկ 1.1-ին միջոցառմամբ առաջարկվում է կատարել փոփոխություններ և լրացումներ Հայաստանի Հանրապետության վարչապետի 2017 թվականի դեկտեմբերի 11-ի թիվ 1454-Ա որոշման մեջ և որպես ակնկալվող արդյունք նշված է «Ծխելու դեմ պայքարի գործողությունների իրականացման համակարգող միջգերտեսչական հանձնաժողովի կազմի, հանձնաժողովի աշխատակարգի վերանայում՝ ծխախոտային արտադրատեսակների, դրանց փոխարինիչների օգտագործման դեմ պայքարի կառավարման մեխանիզմի ապահովման նպատակով», որի վերաբերյալ հայտնում ենք հետևյալը.
ա. ըստ ձևակերպումների ստացվում է, որ արդեն իսկ կա ձևավորված կառավարման մեխանիզմ, սակայն անհրաժեշտ է բարեփոխել վերջինս,
բ. թե՛ որոշման հիմնավորման և թե՛ որոշման առաջին հավելվածում նշված չեն թե հատկապես ինչ խնդիրներ են առաջացել հանձնաժողովի գործունեության արդյունքում,
գ. նշված չէ, թե՞ հանձնաժողովն ինչ դրական ազդեցություն է ունեցել ծխելու դեմ պայքարում, ինչ առաջարկություններ է ներկայացրել և ինչ արդյունքներ գրանցել,
դ. ի՞նչ փոփոխություններ են առաջարկվում և հատկապես հանձնաժողովի աշխատանքների կազմակերպման ընթացքում առաջացած որ խնդիրներն են լուծվելու.

	Ընդունվել է:
Նախագիծը խմբագրվել է:
Միջոցառման իրականացումը բխում է 2021թ. հուլիսի 30-ի թիվ   02/10.3/25869-2021 հանձնարարականից, ինչպես նաև հաշվի է առնվել այն հանգամանքը, որ հանձնաժողովի առկայության պահանջ սահմանված է Ծխախոտի դեմ պայքարի ԱՀԿ Շրջանակային կոնվենցիայի 5.2 հոդվածով: Միաժամանակ, «Հայաստանի Հանրապետության վարչապետի  2017 թվականի դեկտեմբերի 11-ի թիվ 1454-Ա որոշման մեջ փոփոխություններ և լրացումներ կատարելու մասին» վարչապետի  որոշման նախագիծը արդեն իսկ ներկայացվել է վարչապետի աշխատակազմ և քննարկվել 2021 թվականի դեկտեմբերի 21-ի Սոցիալական նախարարական կոմիտեի նիստում` ստանալով դրական դիրքորոշում:

	2) 2.1-ին և 2.2-րդ միջոցառումների ֆինանսավորման աղբյուրը անհրաժեշտ է ևս մեկ անգամ քննարկել, քանի որ նախատեսված վերապատրաստումները ակնհայտորեն ենթադրում եմ ֆինանսական միջոցներ: Նախագծի վերաբերյալ չի ներկայացված որևէ ֆինանսական գնահատական, այն պարագայում, երբ մի շարք միջոցառումներ ակնհայտորեն ենթադրում են ֆինանսական միջոցներ:
	Ընդունվել է: 
Նախագիծը խմբագրվել է:


	3) 2.2-րդ միջոցառման ակնկալվող արդյունքն առաջարկում ենք խմբագրել՝ նախատեսելով չափելի արդյունք,

	Ընդունվել է:
Նախագիծը խմբագրվել է:


	4) հստակեցման կարիք ունի 4.1-ին միջոցառումը, միաժամանակ առաջարկում ենք համակատարողների ցանկում ընդգրկել նաև Ֆինանսների և Էկոնոմիկայի նախարարությունները,

	Չի ընդունվել:
 Խոսքը վերաբերում է առողջապահական քաղաքականության մշակման գործում ծխախոտի արդյունաբերության  միջամտության կանխարգելմանը, հետևաբար Ֆինանսների և Էկոնոմիկայի նախարարություններին, որպես համակատարողներ, ներառել նպատակահարմար չէ:  
 

	8. Այն միջոցառումները, որոնք կատարման ժամկետը սահմանված է մի քանի տարիների միջակայքով, առաջարկում ենք վերանայել՝ նշելով հստակ ժամկետ, ինչը հնարավորություն կտա վերահսկողություն իրականացնել միջոցառումների կատարման նկատմամբ:

	Ընդունվել է:
Նախագիծը խմբագրվել է:

	9. Նախագծի հիմնավորմանը կից տեղեկանքում նշված չէ, որ նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում, սակայն, նախագծով նախատեսված է օրինակ հարկային քաղաքականության փոփոխություն, ինչը ըստ երևույթին առաջացնելու է հոսքերի որոշակի փոփոխություն:
	Ընդունվել է ի գիտություն:
Հաշվի առնելով այն հանգամանքը, որ ներկայումս Հարկային օրենսգրքով նախատեսված է բոլոր ծխախոտային արտադրատեսակների հարկումը ակցիզային հարկով, ապա նախագծով նախատեսված հարկային քաղաքականության փոփոխությունը պետական կամ տեղական ինքնակառավարման մարմնի բյուջեում ծախuերի և եկամուտների էական ավելացման կամ նվազեցման չի հանգեցնի: 

	10. Նախագծի Հավելվածի 8-րդ բաժնի 2.3 կետով նախատեսվում է «ՀՀ առողջապահության նախարարի 2018 թվականի մարտի 17-ի N 07-Ն հրամանում լրացում կատարելու մասին» ՀՀ առողջապահության նախարարի հրամանի ընդունում, սակայն վերոնշյալ հրամանն ուժը կորցրած է ճանաչվել: Ներկայումս գործում է ՀՀ առողջապահության նախարարի 2021 թվականի հուլիսի 28-ին «Հիմնական դեղերի ցանկը սահմանելու և Հայաստանի Հանրապետության առողջապահության նախարարի 2018 թվականի մարտի 17-ի N 07-Ն հրամանն ուժը կորցրած ճանաչելու մասին»  N 56 հրամանը:
	Ընդունվել է:
Նախագիծը խմբագրվել է:

	Վարչապետի աշխատակազմի Սոցիալական հարցերի վարչություն
	07.12.2021թ.

	
	N 02/08.4/42002-2021 հանձնարարական

	 Մի շարք սկզբունքային դիտողություններ չեն ընդունվել, առաջարկում եմ քննարկել նախանիստում:
	Ընդունվել է ի գիտություն:

	Վարչապետի աշխատակազմի Կարգավորման ազդեցության գնահատման վարչություն
	07.12.2021թ.

	
	N 02/08.4/42002-2021 հանձնարարական

	Նախագծում ներկայացված են միայն նախատեսվող միջոցառումների ֆինանսավորման աղբյուրները, իսկ դրանց  ֆինանսական գնահատականները բացակայում են:

	Ընդունվել է:
Նախագիծը խմբագրվել է:

	Վարչապետի աշխատակազմի Տեսչական մարմինների աշխատանքների համակարգման գրասենյակ
	07.12.2021թ.

	
	N 02/08.4/42002-2021 հանձնարարական

	Առաջարկում ենք 2 կետերով՝ 1.1 և 7.1, գրասենյակը ևս ներառել համակատարողների ցանկում:

	Ընդունվել է:
Նախագիծը խմբագրվել է:

	Վարչապետի աշխատակազմ
	07.12.2021թ.

	
	N 02/08.4/42002-2021 հանձնարարական

	ՀՀ կառավարության «Ծխախոտային արտադրատեսակների, ծխախոտային արտադրատեսակների փոխարինիչների և դրանց օգտագործման դեմ պայքարի 2021-2025 թվականների ռազմավարությունը և դրանից բխող միջոցառումների ցանկը հաստատելու մասին» որոշման նախագիծը լրամշակել՝ հաշվի առնելով  փոխվարչապետ Մ. Գրիգորյանի մոտ տեղի ունեցած հիմնական արդյունքային ցուցանիշների (KPI) վերաբերյալ քննարկումների ժամանակ վեր հանված խնդիրները և ՀՀ կառավարության 18.11.2021թ. «ՀՀ կառավարության 2021-2026թթ գործունեության միջոցառումների ծրագիրը հաստատելու մասին» N 1902-Լ որոշումից բխող դրույթները:
Միաժամանակ, խնդրում եմ փոխվարչապետ Մ. Գրիգորյանի գրասենյակ ներկայացնել ռազմավարության նախագծի շնորհանդեսը (Powerpoint)` քննարկում կազմակերպելու նպատակով:		
	Ընդունվել է:
Նախագիծը խմբագրվել է:
Ռազմավարության նախագծի շնորհանդեսը (Powerpoint) ներկայացվել է:

	Վարչապետի աշխատակազմ
	17.06.20222.

	
	թիվ 02/08.4/19608-2022 հանձնարարական

	1.Նախագծով հաստատված ծրագրից բխող միջոցառումների ցանկը անհրաժեշտ է ամրագրել առանձին հավելվածով՝ հիմք ընդունելով «Նորմատիվ իրավական ակտերի մասին» ՀՀ օրենքի 13-րդ հոդվածի 9-րդ մասը, համաձայն որի՝ նորմատիվ իրավական ակտով հաստատվող (…) ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով, և նույն օրենքի 1-ին հոդվածի 2-րդ մասը, համաձայն որի՝ ենթաօրենսդրական նորմատիվ իրավական ակտերին վերաբերող օրենսդրական տեխնիկայի, նորմատիվ իրավական ակտի կառուցվածքի (…) վերաբերյալ դրույթների գործողությունը տարածվում է անհատական և ներքին իրավական ակտերի վրա։ 

	Ընդունվել է:
Նախագիծը խմբագրվել է:

	2. Ծրագրի նախագծի 2.3 կետով նախատեսվում է «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի կիրարկումն ապահովելու նպատակով պետական կառավարման համակարգի մարմինների աշխատակիցների շրջանում իրազեկվածության բարձրացում» միջոցառումը՝ որպես ակնկալվող արդունք սահմանելով «Օրենքի դրույթների կիրառում և պահպանում»-ը: Միջոցառումն, ըստ էության, պարզաբանման կարիք ունի, քանի որ սահմանված կարգով ընդունված և ուժի մեջ մտած օրենքի դրույթները ենթակա են կատարման և պահպանման, ուստի հասկանալի չէ, թե ինչու են առանձնացված պետական կառավարման համակարգի աշխատակիցները որպես թիրախ՝ օրենքի դրույթների պահպանման և կիրառման մասին հատուկ իրազեկվելու համար: Միաժամանակ, վերացական է նաև միջոցառման ակնկալվող արդյունքը:
	Ընդունվել է:
Նախագիծը խմբագրվել է:

	[bookmark: _GoBack]3. Ծրագրի նախագծի 6.1 կետով առաջարկվում է «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի դրույթների կիրարկման ապահովման նպատակով մշտադիտարկումների իրականացում» միջոցառումը, որի համար նախատեսվում է 20 մլն ՀՀ դրամ տարեկան՝ ՀՀ պետական բյուջեից (1003 ծրագրի 11005 միջոցառում) և ՀՀ օրենքով չարգելված այլ միջոցներից: Միջոցառումն անհրաժեշտ է հստակեցնել, քանի որ հասկանալի չէ, թե ինչ մշտադիտարկում է նախատեսվում, որը դուրս է նախարարության գործառույթներից և պահանջում է տարեկան 20 մլն ՀՀ դրամ:
	Չի ընդունվել:
Սույն միջոցառումը նախատեսված է ՀՀ կառավարության 2021 թվականի նոյեմբերի 18-ի թիվ 1902-Լ որոշման «Առողջապահության նախարարություն»բաժնի 5.4-րդ կետով: 



